
				এই পৃষ্ঠাটোৰ বৈধকৰণ হৈছে
১১২
দিহা নামৰ সম্ভাৰ





 আপুনি আপোন তৰি আপুনিয়ে বৈৰী
 আপুনি ভূঞ্জিব শাস্তি তাকৰ্মক কৰি।
 ব্ৰহ্মা নাৰদৰ মুখে পাইলা ৰাম নাম
 বুলিব খোজন্ত মুখে আসে আম আম॥
 ব্ৰহ্মায়ে বোলন্ত বাপু মন কষ্ট এৰা।
 ৰাম বাক্য ওলোটাই মৰা মৰা বোলা।
 পাপীৰ মুখত কদাচিত নাহে ৰাম
 মৰা মৰা বোলন্তে আসিল ৰাম ৰাম।
 নামত শৰণ লৈয়া মুকুতি লভিল
 হৰিৰ কৃপাতে পাচে সৰ্ব্ব সিদ্ধি হৈল।
 ৰাম নাম বলে পাপী মুকুতি লভিলা
 মহাকাব্য ৰামায়ণ ৰচনা কৰিলা।
 মহাপাপী ৰত্নাকৰে পাইল দিব্যজ্ঞান
 বহু বছৰ ধৰি কৰে মহা মন্ত্ৰ ধ্যান।

ভাঙনি ঘোষাঃ
 সাধু সঙ্কৰ বিনে গতি নাই নাই নাই
 নিতে নিতে সাধু সঙ্গ লোৱা মন ভাই।

পদঃ- ভকতিৰ প্ৰতিবন্ধ যত পাপচয়
 ভকত জনৰ সেৱাতেসে নষ্ট হয়।
 তাসম্বাৰ সঙ্গ সদা লৈলা যিটো জনে
 নুহিবে ভকতি শঙ্কা নকৰিবা মনে।
 কৃষঅণৰ সেৱক সৱ পৰম নিৰ্মল

